
KEISTIMEWAAN CAMERON HIGHLANDS

Cameron Highlands atau Tanah Tinggi Cameron merupakan antara lokasi di Malaysia 
yang beriklim tropika di tanah tinggi yang terletak di barat daya negeri Pahang. 

	 Nama Cameron Highlands diambil bersempena dengan nama Sir William Cameron, 
seorang juru ukur British yang telah diarahkan oleh kerajaan British untuk melakukan 
pemetaan persempadanan Pahang-Perak pada tahun 1885.

	 Purata suhu tahunan dianggarkan sebanyak 18 darjah Celsius. Pada bulan Februari 
1978, Cameron Highlands melakar sejarah mencatatkan suhu paling rendah setakat ini 
dengan bacaan 7.8 darjah Celsius.

	 Selain menjadi sebuah pusat peranginan, Cameron Highlands juga terkenal dengan 
pengeluaran hasil tanaman seperti teh, buah-buahan, sayur-sayuran, dan bunga-bungaan 
yang berkualiti dan jarang didapati di tempat lain. Hal ini dikatakan demikian kerana 
keadaan cuaca yang sejuk dan segar amat sesuai untuk tanaman tersebut. Di samping 
itu, tumbuhan iklim hawa sederhana juga hidup subur di kawasan ini.

